
2017  yil   24  июль                            № 1051                                Toshloq shaharchasi
Туманда иқтисодиёт тармоқлари, корхоналари ва муассасаларини                       2017-2018 йиллар куз-қиш даврида барқарор ишлашга ўз вақтида сифатли тайёрлашни таъминлаш ҳақида
Туман иқтисодиёти тармоқлари, корхоналари ва муассасаларини                           2017-2018 йил куз-қиш даврида барқарор ишлашга ўз вақтида сифатли тайёрлашни таъминлаш ва Ўзбекистон Республикаси Президентининг 2017 йил 22 июндаги “Республика иқтисодиёти тармоқлари ва ижтимоий соҳаларини 2017-2018 йиллар куз-қиш даврида барқарор ишлашга комплекс тайёрлашни таъминлаш чора-тадбирлари тўғрисида”ги ПҚ-3079-сонли ҳамда вилоят ҳокимининг 2017 йил              29 июндаги 349-сонли қарорлари ижросини таъминлаш мақсадида Ўзбекистон Республикаси “Маҳаллий давлат ҳокимияти тўғрисида”ги қонунининг (Ўзбекистон Республикаси Олий Кенгашининг Ахборотномаси, 1993 й.,                 9-сон, 320-модда) 6-моддасига асосан
Қ А Р О Р   Қ И Л А М А Н:
1. Ўзбекистон Республикаси Президентининг 2017 йил 22 июндаги “Республика иқтисодиёти тармоқлари ва ижтимоий соҳаларини 2017-2018 йиллар куз-қиш даврида барқарор ишлашга комплекс тайёрлашни таъминлаш чора-тадбирлари тўғрисида”ги ПҚ-3079-сонли қарори ҳамда мазкур қарор ижросини таъминлаш ҳақидаги вилоят ҳокимининг 2017 йил 29 июндаги  349-сонли қарори раҳбарлик ва ижро учун қабул қилинсин.
2. Мазкур қарорлар ижросини таъминлаш мақсадида:

туман иқтисодиёти тармоқларини 2017-2018 йиллар куз-қиш даврида барқарор ишлашга тайёрлаш бўйича чора-тадбирлар 1-иловага мувофиқ;

кўп хонадонли уйларни, асосий муҳандислик коммуникациялари ва технологик ускуналарни, шунингдек ижтимоий соҳа объектларини ҳудудлар бўйича                          2017-2018 йиллар куз-қиш даврида барқарор ишлашга тайёрлаш ҳамда мукаммал ва жорий таъмирлаш топшириқлари 2, 3, 4-иловаларга мувофиқ;

2017-2018 йил куз-қиш даври учун кўмир ва суюлтирилган газни ҳудудлар бўйича етказиб бериш топшириқлари 5-иловага;

туман иқтисодиёти тармоқларини 2017-2018 йиллар куз-қиш даврида барқарор ишлашга тайёрлаш борасидаги ишларни мувофиқлаштириш бўйича туман комиссияси таркиби 6-иловага мувофиқ тасдиқлансин.
3. Туман комиссияси раиси ўринбосарлари (Ю.Хусаинов, И.Нажмиддинов)га:  
10 кун муддатда коммунал соҳа ташкилотлари, қозонхоналар, кўп хонадонли турар-жой бинолари, таълим муассасалари, соғлиқни сақлаш муассасалари ҳамда давлат тасарруфидаги ижтимоий соҳа объектларини 2017-2018 йиллар куз-қиш даврида барқарор ишлашга тайёрлаш бўйича жойлардаги ишларнинг аҳволини танқидий ўрганиб чиқсин;

ўрганиб чиқиш натижалари бўйича ушбу қарор билан тасдиқланган тадбирларни амалга ошириш борасидаги ташкилий чора-тадбирлар комплексини, шунингдек иқтисодиёт тармоқлари ва ижтимоий соҳа муассасаларини                            2017-2018 йиллар куз-қиш даврида барқарор ишлашга тайёрлаш ва таъминлаш бўйича топшириқларни  ўз вақтида амалга оширсин.  

4. Туман комиссияси аъзолари ҳамда тумандаги корхона ва муассасалар раҳбарлари,  маҳалла фуқаролар йиғинлари раислари зиммасига 2017-2018 йиллар куз-қиш даврида иқтисодиёт тармоқлари ва ижтимоий соҳа объектларини барқарор фаолият юритишини таъминлашга йўналтирилган тасдиқланган тадбирлар ҳамда ишларнинг ўз вақтида ва сифатли бажарилиши юзасидан шахсий масъулият юклатилсин.

5. "Водийгазтаъминот" УК туман филиали (Б.Розиқов), туман электр таъминоти корхонаси (М. Тўланов) тегишли муассасалар ва ўзини-ўзи бошқариш органлари билан ҳамкорликда:

иқтисодиёт тармоқлари, ижтимоий соҳа муассасалари ва кўп қаватли уй-жойларни 2017-2018 йиллар куз-қиш даврида барқарор ишлашга тайёрлашни таъминлаш учун тизимли асосда ишларни йўлга қўйиш;

аввалги йилларда куз-қиш мавсумида фуқаролар эътирозига сабаб бўлган кўп қаватли турар жой бинолари ва ижтимоий соҳа объектларидаги электр, табиий газ таъминотида содир бўлган носозликлар, йўл қўйилган хато ва камчиликларни инобатга олган ҳолда 2017-2018 йиллар куз-қиш мавсумини барқарор ўтказиш бўйича амалга ошириладиган ишлар режасини ишлаб чиқиш, бунда аҳолини етарли миқдорда кўмир ёқилғиси билан таъминлашга алохида эътибор қаратиш вазифаси юклатилсин.

6. Туман халқ таълими муассасалари фаолиятини методик таъминлаш ва ташкил этиш бўлими (А.Солиев), тумандаги ўрта махсус касб-ҳунар коллежлари директорлари ҳамда туман тиббиёт бирлашмаси (А.Шерматов)ларга:

ижтимоий соҳа муассасаларини 2017-2018 йиллар куз-қиш даврида барқарор ишлашини таъминлаш бўйича ишларини кўриб чиқиш;

мавсумга тайёргарлик кўриш юзасидан масъулларни белгилаш ва бинолар, хоналар, иссиқлик тизимларини кўрикдан ўтказиш ҳамда аниқланган нуқсонларни бартараф этиш;

1 ноябрга қадар кўмир ва кўмир брикети ёқилғисини етарли даражада жамғарилишини таъминлаш вазифалари юклатилсин.

7. Туман хокимининг биринчи ўринбосари Ю.Хусаинов, туман қишлоқ ва сув хўжалиги бўлими (И.Ғофуров):

тегишли идоралар билан бирга 2016-2017 йилларда киш-баҳор даврида қишлоқ хўжалиги махсулотларининг асосий турларини ғамлашда йўл қўйилган камчиликлар ва қўшиб ёзишларни танқидий тахлил килиш асосида жорий йилнинг 1 августгача бўлган муддатда худудлар кесимида аҳолининг реал эхтиёжларидан келиб чиққан ҳолда уларга бўлган нарх-наво бирдан ошиб кетишини олдини олиш максадида, 2017-2018 йилги қиш-бахор даврига, қишлоқ хўжалиги маҳсулотларининг асосий турларини ғамлаш  ҳажмларини белгиласин, бунда, асосий эътибор картошка, пиёз, сабзи, карам, гуруч ва дуккакли экинларни ғамлашга қаратилсин;

   қишлоқ хўжалиги маҳсулотларининг асосий турларини тўлиқ ҳажмларда ва муддатларда ғамлашни таъминлаш юзасидан шахсий жавобгарлик юклансин;

   жорий йилнинг 1 августигача ғамланадиган қишлоқ хўжалиги маҳсулотларининг  асосий турларини сақлаш ва бут холда ушлаб туриш учун зарурий шароитларни таъминлаш ҳамда махсулотларни тўлиқ ғамлаш ва тегишли даражада сақлашга масъул бўлган шахсларни белгилашни таъминлаш бўйича аниқ таклифларни белгиланган тартибда киритсин. 

           8. Худудларни комплекс ривожлантириш ва иқтисодиёт бўлими (А.Қодиров) тумандаги ижтимоий соҳа муассасалари кесимида маҳсулотларни турлари бўйича заҳирага жамғарилиши юзасидан кунлик мониторинг ўрнатсин.

9. Туман молия бўлими (А.Усмонов), туман халқ таълими муассасалари фаолиятини методик таъминлаш ва ташкил этиш бўлими (А.Солиев), туман тиббиёт бирлашмаси (А.Шерматов)лар биргаликда асосий турдаги қишлоқ хўжалиги махсулотларини харид қилиш учун шартнома тузиш ишларини тўлиқ якунлаб, захира  тадбирларига жалб этилган ижтимоий соха муассасаларига захира мақсадлари учун талаб этиладиган маблағларни молиялаштирилишини таъминласинлар.

10. "Тошлоқ тонги" газетаси таҳририяти (М.Нурматов)га                          2017-2018 йиллар куз-қиш мавсумига тайёргарлик кўриш юзасидан олиб борилаётган ишлар ҳақида аҳоли ўртасида кенг тарғибот ишларини олиб борсинлар. 
11. Ушбу қарор қабул қилиниши муносабати билан туман ҳокимининг                  2016 йил 30 июндаги 524-сонли қарори ўз кучини йўқотган деб ҳисоблансин.
12.  Мазкур қарор “Тошлоқ тонги” газетасида расмий эълон қилинсин ҳамда туман ҳокимлигининг расмий веб-сайтига жойлаштирилсин.

13. Белгилансинки, мазкур қарор расмий эълон қилинган кундан бошлаб кучга киради.

14. Ушбу қарорнинг бажарилишини назорат қилишни ўз зиммамда қолдираман.  
         Туман ҳокими:                                           Ҳ.Умаров                                                                                                                                                                        

